
Leideanna um Pleanáil Churaclaim: Na hAmharcealaíona

Is féidir an chaipéis seo a úsáid chun tacú le gnéithe éagsúla den phleanáil scoile do na hAmharcealaíona i gcomhthéacs an Churaclaim Bhunscoile (1999). Is iad na cáipéisí curaclaim ná Curaclam na nAmharcealaíona agus Na Treoirlínte do Mhúinteoirí. Ar mhaithe le nascadh agus comhtháthú b’fhiú féachaint ar cháipéisí eile curaclaim.

Is féidir na leideanna pleanála a úsáid i slite eagsúla:

· mar chreatlach do phlean forbartha scoile uile do na hAmharcealaíona
m.sh. d’fhéadfadh an scoil/príomhoide/comhordaitheoir é a úsáid chun na teidil riachtanacha a aithint

· mar threoir do scoil chun an cleachtas mar atá a athbhreithniú 

m.sh. d’fhéadfadh scoil plean Amharcealaíona a bheith i bhfeidhm acu cheana féin agus an cháipéis seo a úsáid chun a bplean féin a athbhreithniú

· mar struchtúr chun cinntí a deineadh roimhe seo maidir leis na hAmharcealaíona a tharraingt le chéile
m.sh. d’fhéadfadh cinntí a bheith déanta ag scoil cheana féin ar ghnéithe de na hAmharcealaíona agus d’fhéadfaidís an cháipéis seo a úsáid chun na cinntí seo a chur le chéile

· mar straitéis chun díriú ar thosaíochtaí aitheanta  i leith na nAmharcealaíona 

Ní mór do scoileanna aird ar leith a dhíriú ar na gnéithe seo leanas agus iad i mbun pleanála don churaclam 

· an cur chuige a bheith réadúil ach san am céanna dúshláin a bheith ann i gcomhthéacs na scoile

· aird a dhíriú ar an bplean náisiúnta i leith chur i bhfeidhm an churaclaim bhunscoile 

· cothromaíocht a bheith ann i leith forbairt gach gné den churaclam ach ag an am céanna aird a thabhairt ar na spriocanna náisiúnta maidir le litearacht agus uimhreacht

· cothromaíocht a bheith ann idir an dul chun cinn agus an fhorbairt le linn an phróiséis  – cinnteoidh  an cur chuige seo go leanfar leis ar na feabhsaithe in ábhar amháin fad is atá forbairt á déanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar fhoghlaim na ndaltaí. Ní mór an Bord Bainistíochta agus na tuismitheoirí a chur ar an eolas faoi seo.

Tá na leideanna leagtha amach chun cabhrú leis an bpróiséas pleanála. Cabhróidh na leideannaanna chun  plean forbartha scoile uile a chur le chéile do na hAmharcealaíona, a bheidh in oiriúint do chomhthéacs na scoile. B’fhéidir nach mbainfidh roinnt de na leideanna le scoil ar leith agus b’fhéidir go mb’fhiú cinn eile a chur san áireamh. Ba chóir leasuithe a dhéanamh de réir mar is gá.
Tá sé thar a bheith tábhachtach go mbeidh ionchur ag na múinteoirí sa phlean. Ba chóir iad a bheith  ar an eolas faoin bplean críochnaithe mar go mbeidh a bpleanáil  fadtréimhseach agus gearrthréimhseach féin bunaithe air. Beidh sé ina ábhair eolais freisin do mhúinteoirí sealadacha faoi na cur chuige agus na modheolaíochtaí a úsáidtear sa scoil. Ba chóir go mbeadh cóip den phlean ar fáil do gach múinteoir chun treoir a thabhairt dó/di ina gcleachtas aonair. Féadfaidh an pobal scoile breathnú ar an bplean chomh maith.

Tá  leideanna  pleanála  curaclaim, leis an struchtúr agus an leagan amach céanna, ar fáil don Bhéarla, Gaeilge, Matamaitic, Eolaíocht, OSPS, Corpoideachas agus Ceol.

Tá Curaclaim na Bunscoile ar fáil ar shuíomh idirlín an NCCA ag www.ncca.ie
 Tá eolas breise do na hAmharcealaíona ar fáil ar shuíomh idirlín PCSP ag  www.pcsp.ie
Na hAmharcealaíona
Fógra:  Cé go bhfuil gach iarracht déanta cruinneas a chinntiú, ba chóir do scoileanna breathnú ar cháipéisí curaclaim, PCSP, SDPS, Athbhreithniú ar Churaclaim na Bunscoile agus Leabhrán Machnaimh do Scoileanna, ciorcláin/foilseacháin/reachtaíocht chuí má tá aon cheist faoi leith acu ar an ábhar seo.
(A) Ceisteanna le plé faoi phlean scoile uile do na hAmharcealaíona: 
· Cad é cuspóir an phlean seo?

· Cad iad na céimeanna atá riachtanach chun an plean a chur le chéile?

· Cé a bheidh rannpháirteach agus conas a bhainisteofar a n-ionchur? 

· An bhfuil saineolas áirithe foirne sa réimse seo a d’fhéadfaí a úsáid? 

· An féidir saincheisteanna atá bainteach leis an bplean  a aithint ag an  am seo?

(B) Céimeanna molta le leanúint chun na pleananna curaclaim seo nó eile a chur le chéile: 

	(
	Athbhreithniú

Taighde

Ullmhúchán
	· Aidhmeanna an phlean scoile uile do na hAmharcealaíona a phlé agus teacht ar chomhaontas maidir leo m.sh. Tá sé mar aidhm againn tríd an bplean seo, , ár gcur chuige i leith theagasc agus foghlaim na nAmharcealaíona a leagan amach. Beidh an plean seo mar bhunús do phleanáil ghearrthréimhseach agus fhadtréimhseach do mhúinteoirí. Beidh sé ina ábhar eolais freisin do mhúinteoirí sealadacha faoin  gcur chuige agus na  modhanna teagaisc a úsáidtear inár scoil.
· Athbhreithniú ar an gcleachtas mar atá sa scoil. 
          Cén cleachtas reatha is féidir a chur ar pháipéar? 

An bhfuil gnéithe den chleachtas a chaithfear a fhorbairt trí phleanáil gníomhaíochta?
· Taighde a dhéanamh ar cháipéisí curaclaim, agus aon ábhar oiriúnach eile ar nós  suíomh idirlín PCSP, acmhainní agus ábhair in úsáid sa scoil, torthaí measúnachta, Ag Breathnú ar an Scoil Againne (DES), Dréacht-Treoirlínte NCCA do Mhic Léinn le Míchumais Ghinearálta Foghlama 7rl…
· Déan tagairt do phleananna eile curaclaim atá  sa scoil a  bhaineann leis an bplean seo – Clár Teanga, Measúnú, Riachtanais Speisialta, Coimeád Cuntas, Cumarsáid, Sláinte & Sábháilteacht, Obair Bhaile, Rannpháirtíocht Tuismitheoirí, OSPS, Matamaitic, Corpoideachas, OSIE …

	(
	Comhairliúchán


	· Dul i gcomhchomhairle le múinteoirí, tuismitheoirí, daltaí, an Bord Bainistíochta, SDPS, PCSP, Ionaid Oideachais, Coláistí Oideachais … de réir mar is cuí.

	(
	Dréachtphlean a ullmhú
	· (Féach an fráma a ghabhann leis seo). Beidh tionchar ag comhthéacs gach scoile ar an bplean a nglacfar leis. (Féach Treoirlínte do Mhúinteoirí: Na hAmharcealaíona lth. 19, Ag Breathnú ar án Scoil Againn, ROE)

	(
	Scaipeadh
	· An dréachtphlean a scaipeadh ,  dul i gcomhairle le baill phobal na scoile de réir mar is cuí agus leasaithe a dhéanamh más gá. 

	(
	Daingniú

agus

Cumarsáid
	· Daingniú an phlean a chur faoi bhráid an Bhoird Bhainistíochta 
· An plean daingnithe a chur in iúl do bhaill phobal na scoile de réir mar is cuí.


Leideanna um Pleanáil Churaclaim: 
Na hAmharcealaíona

____________________________________________________________________________

Réamhrá agus Réasúnaíocht

(a) Réamhrá

Luaigh  conas a cuireadh an plean le chéile agus cé a bhí rannpháirteach ann (próiseas agus comhpháirtíocht mar is cuí).
(b) Réasúnaíocht

Cén fáth go múintear na hAmharcealaíona? An tábhacht a bhaineann leis na hAmharcealaíona sa scoil againn – tagair do cháipéisí curaclaim maidir leis na hAmharcealaíona. 
Na cúiseanna gur deineadh cinneadh díriú ar an réimse seo le haghaidh forbartha  m.sh.,

Le teagasc agus foghlaim inár scoil a thabhairt chun tairbhe

Cloígh leis na prionsabail foghlama a leagadh amach sa Churaclam Bunscoile

Athbhreithniú a dhéanamh ar an bplean mar atá sna hAmharcealaíona mar thoradh ar an athrú béime agus na  modheolaíochtaí nua sa Churaclam Bunscoile

_________________________________________________________________

Fís agus Aidhmeanna

(a) Fís

 An plean a chur i gcomhthéacs spiorad sainiúil (éiteas) na scoile, m.sh.

Táimid ag iarraidh cabhrú leis na leanaí sa scoil againn maidir lena  gcumas a bhaint amach ...

(b) Aidhmeanna 
Cad a theastaíonn ón scoil a bhaint amach  tríd an bplean seo (Féach ar aidhmeanna agus cuspóirí do na hamharcealaíona, Curaclam, lth. 9 - 11)
Cuirimid le haidhmeanna an Churaclaim Bunscoile do na hamharcealaíona

· Cabhrú leis an leanbh a bheith mothálach don saol infheicthe , spáis agus tadhlaigh agus  ócaidí aeistéitiúla a sholáthar

· Cabhrú leis an leanbh smaointe, mothúcháin agus taithí a chur in iúl  i slite infheicthe  agus  tadhlaigh

· A chur ar chumas an linbh taithí taitneamhach, tairbheach  a bheith aige/aici ar mheáin éagsúla ealaíona agus deiseanna a bheith aige/aici ábhair éagsúla ealaíona a  fhiosrú, a fheiceáil, a dhearadh agus a chur in iúl

· Tuiscint an linbh agus freagra pearsanta ar phróisis chruthaitheacha a bhaineann le healaín dháthaobhach agus tríthaobhach a chur chun cinn

· A chur ar chumas an linbh scileanna agus teicnící a fhorbairt chun iad fein a chur in iúil, cruthaitheacht agus pearsantacht a fhorbairt

· Seans a thabhairt don leanbh  taithí a fháil ar an  taitneamh agus an pleisiúr  a bhaineann le  cruthaitheacht agus a mhéid is feidir a bhaint  amach trí ghníomhaíochtaí ealaíona

· Íogaireacht, taitneamh agus léirthuiscint i leith na n-Amharcealaíona   a chothú sa pháiste

· Go dtuigfeadh an páiste an tabhacht a bhaineann le hobair ealaíontóirí/ceardaithe lena gcuid saothair féin & deiseanna iniúchadh a thabhairt dóibh 

· An bhfuil aon aidhmeanna breise a bhaineann le comhthéacs do scoile féin?

Tabharfar aghaidh ar an bPlean um Amharcealaíona sin faoi na ceannteidil seo leanas
Pleanáil Curaclaim

1. Snáitheanna agus Snáithaonaid

2. Páistí le Riachtanais Éagsúla

3. Nascadh agus Comhtháthú

4. Measúnú agus Coimeád Cuntas

5. Comhionannas agus Rannpháirtíocht

Pleanáil Eagraíochta

6. Clár Ama

7. Taispeántais

8. Acmhainní agus TEC (ICT)

9. Sláinte agus Sábháilteacht

10. Pleanáil agus Tuairisciú Múinteoirí Aonair

11. Forbairt Foirne

12. Rannpháirtíocht Tuismitheoirí

13. Nascanna leis an bPobal

1. Snáitheanna agus Snáithaonaid

(Féach ar an gCuraclam Amharcealaíona lth. 14-79)

· An bhfuil cur amach ag múinteoirí ar shnáitheanna/shnáithaonaid /chuspóirí don leibhéal ranga atá acu?     

Féach ar an gCuraclam

· Ranganna naíonán lth. 14-25
· Rang I agus II lth. 26-43
· Rang III agus IV lth. 44-61
· Rang V agus VI lth. 62-79
· An bhféadfadh múinteoirí réimse gníomhaíochtaí a roghnú do gach Snáithe do gach rang?

· Conas mar is féidir a chinntiú go mbíonn cothromaíocht idir Snáithe 2D agus Snáithe 3D agus idir bheith ag cruthú is ag déanamh agus bheith ag faire is ag freagairt d’ealaín? (Is féidir leis an gcoincheap Ag Faire is ag Freagairt bheith mar cheacht ann féin)

· Conas a chinntíonn múinteoirí go mbeidh leanúnachas is dul chun cinn ann ó rang go rang?

· An bhfuil ceisteanna sainiúla ann gur cheart iad a mheas maidir le suímh ilranganna? 

· Cad iad na deiseanna a chruthaíonn an scoil do leanaí

· maidir le bheith ag faire is ag freagairt don timpeallacht nádúrtha bheo acu?

· maidir le bheith ag tabhairt faoi deara an tslí go mbíonn ealaíontóirí, ceardaithe is dearthóirí ag obair le, laistigh is mar fhreagra ar, na timpeallachtaí acu?

· maidir le bheith ag faire is ag freagairt d’obair ealaíona d’fhonn ceangail a dhéanamh idir an méid a thugann siad faoi deara is a  saothar féin? (Féach Treoirlínte do Mhúinteoirí lth.14-15)

· maidir le bheith ag faire is ag freagairt don ealaíon acu féin agus d’ealaíon a gcomhghleacaithe 

· An leanann na gníomhaíochtaí sa tSnáithaonad Ag Breathnú agus Ag Freagairt? na gníomhaíochtaí sa tSnáithaonad Ag Cruthú agus ag Déanamh?

· Conas a déantar struchtúrú ar an gclár ionas go mbíonn an clár bunaithe ar thaithí saoil na leanaí, a samhlaíocht   agus a dtuairimí ? 

· Conas a chinntímid go mbeidh rogha ag leanaí sna hábhair a roghnaíonn siad agus iad ag tabhairt faoin ealaín?

· Cad iad na deiseanna (má bhíonn puinn) a bheidh ag leanaí meáin eile a úsáid mar aon leis na 6 shnaithe?

· Cad iad na deiseanna atá ann do leanaí céadfacht a fhorbairt, go neamhfhoirmiúil agus mar chomhthéacs, maidir le cáilíochtaí

· líne

· crutha

· foirme

· gréas agus rithime

· datha agus tuine

· eagrú uigeachta agus spáis

              (Féach an Curaclam lth..8, Treoirlínte do Mhúinteoirí lth.8-11)

· An mbíonn seans ag na leanaí  ar éagsúlacht cur chuigí, m.sh. an bhfaigheann siad spreagadh agus an gcruthaíonn siad, an ndéanann siad iniúchadh , an ndéanann siad fiosrú , an mbíonn siad páirteach in obair iomlán ranga, in obair aonair, in obair bheirte, i ngrúpaí, tionscadal ansin ...

· An bhfuil cur amach ag na leanaí  ar ealaíontóirí áitiúla, náisiúnta, nó idirnáisiúnta, nó ar chothromaíocht inscne ealaíontóirí? 

· An gcaitear am i ngach ceacht, ar spreagadh, ar ghníomhaíocht is ar mheastóireacht mar a  mholtar in eiseamláirí an churaclaim ?

· An  dtugtar seans do leanaí meán a roghnú chun iad féin chun a gciall pearsanta a bhaint as spreagadh ceachta agus é sin a chur in iúil i ndiaidh an spreagaidh m.sh. d’fhéadfadh dalta amháin péinteáil a dhéanamh, d’fhéadfadh duine eile rud a thógaint, is d’fhéadfadh duine eile bheith ag tarraingt

· An  dtugtar seans do dhaltaí an chiall phearsanta a bhaineann siad as an eispéaras a léiriú go pearsanta laistigh den ghníomhaíocht m.sh. d’fhéadfadh an dán ‘An t-Earrach’ cnoic is uain a thabhairt chun cuimhne i gcás dhalta amháin, agus bláthanna do dhalta eile, d’fhéadfadh an triú duine dath a úsáid ar bhonn teibí chun a léirmhíniú ar an earrach a léiriú?

2. Páistí le Riachtanais Éagsúla
(Leanaí a bhfuil  riachtanais mothúchán agus  iompair acu; leanaí a bhfuil  riachtanais fhoghlama acu; leanaí a bhfuil  riachtanais fhisiciúla orthu; agus iadsan a bhfuil inniúlacht thar an gcoitiantacht  acu  – Déan tagairt do Threoirlínte do Mhúinteoirí, lth. 19)
· Conas a thacaíonn agus a chinntíonn múinteoirí rannpháirtíocht pháistí le riachtanais speisialta?

· An gcuirtear ar chumas gach páiste ionchur tábhachtach a bheith aige/aici  is cuma cén  arm aigne  atá aige/aici ?

· Conas a eagraítear ranganna  chun freastal ar leanaí  a bhfuil míchumais fhisiciúla  orthu?

· Conas a spreagtar gus a tugtar tacaíocht do leanaí a bhfuil inniúlacht/éirim thar an gcoitiantacht  acu?

3. Nascadh agus Comhtháthú

(Déan tagairt do na Treoirlínte do Mhúinteoirí  lth. 19, Curaclam lth. 8)

· Comhtháthú:

· Cad iad na gníomhaíochtaí a dhéanann chomhtháthú  idir na hAmharcealaíona agus  ábhair eile? Conas a déantar a leithéid de chomhtháthú a phleanáil agus a eagrú?

· An mbaintear úsáid as gníomhaíochtaí bunaithe ar théamaí chun tacú le comhtháthú? An bhféadfaí tuairisc a choimeád orthu?

· Nascadh: 

· Cé na deiseanna a bhíonn ann chun Snáithe a nascadh le Snáithe eile, m.sh. ag priontáil ar éadach?

· Cé na deiseanna a bhíonn ann  chun Snáithe a nascadh le Snáithaonad eile, m.sh. gníomhaíocht tógála ceangailte  le bheith ag  faire is ag freagairt d’fhoirgnimh san timpeallacht?

· Cad iad na deiseanna atá ann maidir le Snáitheanna a cheangal trí théama a úsáid, m.sh. um Nollaig –  máinséir a dhéanamh,  deilbhíní as márla/taos a dhéanamh,  éadaigh nó snáithín a úsáid chun deilbhíní a ghléasadh?

· Teanga:

Cad iad na deiseanna a tugtar do dhaltaí labhairt ar a n-obair féin is ar obair dhaoine eile sna hAmharcealaíona  agus a leithéid a phlé?

· Conas a déantar  amharcfhoclóir a fhorbairt maidir le bheith ag faire is ag déanamh léirmheasa ar na hamharcealaíona?

4. Measúnú agus Coimeád Cuntas

(Déan tagairt do Mheasúnú scoile agus don Pholasaí  i leith Choimeád Cuntas; Curaclam lth. 83-88, Treoirlínte do Mhúinteoirí lth. 20-22)
· Cathain  a dhéanann múinteoirí measúnú? 

· Cad air a déantar measúnú?

· Feasacht maidir le géarchúiseacht 

· Inniúlacht na leanaí maidir len iad féin a chur in iúil 

· Scileanna criticiúla

· Aigne/Buanna ealaíona 

· Cad iad na h-uirlisí measúnaithe a úsáidtear

· Breathnú  an mhúinteora

· Tascanna deartha ag an múinteoir

· Samplaí oibre, bailiúcháin, tionscadail

· Próifílí curaclaim

· Eile...

· Cén úsáid a bhaintear as an bhfaisnéis/eolas a fhaightear ó na measúnuithe? 

· An úsáidtear  an fhaisnéis sin  don phleanáil ranga agus scoile? 

· Conas a roinneann múinteoirí an t-eolas lena chéile, le tuismitheoirí, le leanaí, le daoine gairmiúla eile?

· Cé chomh minic a tugtar  faisnéis/eolas mhéasúnachta do thuismitheoirí?

· Cad iad na cúntais, na torthaí a choimeádtar? Cén leagan amach a bhíonn orthu? m.sh. bailiúcháin, samplaí oibre, tionscadail?

· Cén áit a gcoimeádtar na cúntais/torthaí? Cé chomh fada agus a choimeádtar iad? (Déan tagairt do Bheartas na scoile um Choimeád Cuntas)

5. Comhionannas agus Rannpháirtíocht

(Tagair do Pholasaí Comhionannais na Scoile)
· An bhfuil ceisteanna inscne ann gur gá a mheas maidir leis na hAmharcealaíona a mhúineadh?

· An dtugtar deiseanna cothrom do bhuachaillí is do chailíní maidir le bheith rannpháirteach i ranganna is i ngníomhaíochtaí?

· An mbíonn an teacht céanna ag buachaillí/cailíní agus na  deiseanna céanna acu d’fhonn cleachtadh bheith acu ar gach snáith?

· Eile

· An bhfuil teacht ag na páistí uile ar sheirbhísí, áiseanna agus acmhainní i dtimpeallacht na scoile?

· An gcuirtear cosc ar dhaltaí a bheith rannpháirteach de bharr neamh-dhíolaíocht  An mbíonn deiseanna sa rang d’fhonn cultúr na ndaltaí uilig a chomhtháthú, m.sh. Leanaí an lucht siúil , idir-náisiúnaigh, mionlaigh eitneacha, lucht iarrtha tearmainn? 

· An úsáidtear ábhair fhírinneacha  as na cultúir eile?

· Cad é an freastal a déantar, nuair is gá, maidir leo seo a leanas:

· Páistí an lucht siúil
· Páistí atá faoi  mhíbhuntáiste

· Páistí le  riachtanais speisialta

· Teaghlaigh le deacrachtaí litearthachta

· Teaghlaigh nach é Béarla a gcéad teanga

6. Clár Ama

· Cé mhéad ama a tugtar ag gach leibhéal maidir leis na hAmharcealaíona, m.sh. am díscréideach, am do  thionscadail, am an lae/na seachtaine/an ranga iomláin? (Féach ar an leithdháileadh ama sa churaclam, Curaclam na Bunscoile, Réamhrá lth.  70) 

· An bhfuil am ar leith d’obair thionscadal, m.sh. ullmhú don Nollaig; an scoil a bheith bainteach le léiriú iomlán drámatúil?

· Cé mhéad ama, go h-achamar, a ba cheart a thabhairt do gach snáithe i gcaitheamh na scoilbhliana (37 seachtain)? 

7. Taispeántais

Cén áit a  mbeidh  obair na bpáistí á taispeáint?
Sa scoil
Samplaí: Sa seomra ranga,  sa phasáiste/i halla na scoile, ar fhuinneoga na scoile srl.
Lasmuigh den scoil
Samplaí: Sa séipéal, i bhfuinneoga siopaí, i siopaí áitiúla /sa leabharlann áitiúil srl.
Slite eile
· Samplaí: Albaim d’obair dhaltaí, bailiúcháin daltaí, fillteáin ríomhaireachta d’obair, ar an  idirlíon, grianghrafanna (le cead na dtuismitheoirí ) de leanaí a bhíonn bainteach le gníomhaíochtaí um Amharcealaíona léirithe i bhfoilseacháin áitiúla / i nuachtlitreacha scoile, srl.
· An eagraíonn an scoil lá/seachtain oscailte ionas go dtabharfaí cuireadh do thuismitheoirí/don phobal saothar leanaí/daoine eile a fheiscint?

8. Acmhainní agus TEC
· An bhfuil liosta acmhainní do na hAmharcealaíona ann? An bhfuil seicliosta ábhar is trealaimh ag an scoil?

· An bhfuil na hacmhainní oiriúnach do na hAmharcealaíona?

· An bhfuil cóip de na seicliostaí dá n-ábhar féin ag gach múinteoir?

· Cé cheannaíonn na hábhair a bhíonn ag teastáil do na hAmharealaona? Conas  a eagraítear é sin sa scoil?

· Cad iad na hábhair bhreise atá ag teastail ag an am seo sa scoil ? Féach ar an liosta sna cáipéisí curaclaim, sain-aithnigh os na ceachtanna roghnaithe an t-ábhar atá ag teastáil , cuimhnigh ar liostáil a dhéanamh ag tógaint na  6 snaithe san áireamh (Féach ar na Treoirlínte Curaclaim lth. 134 –140)   

TFC
(Déan tagairt do na Treoirlínte do Mhúinteoirí  lth. 130-131, Teicneolaíocht an Eolais  agus na Cumarsáide (ICT) sa Churaclam Bunscoile: Treoirlínte do Mhúinteoirí)
· Cén úsáid a baintear as TEC (ICT) sa phlean do na  hAmharcealaíona, m.sh. úsáid CD-ROM-anna, na teilifíse, an fhíseáin, is cláir mar "Paint", úsáid umar...
· An úsáidtear as an idirlíon i bplean na nAmharcealaíona, m.sh. turais fhíorúla de dhánlann 

· Cad iad na bogearraí cuí atá le fáil faoi láthair sa scoil?

·  Cá gcoimeádtar na bogearraí? An bhfuil teacht ag múinteoirí/leanaí orthu nuair a bhíonn gá lena leithéid?

· An bhfuil cód inghlactha   ann maidir le h-úsáid  an idirlín sa scoil? An gcaithfear crua-earraí agus bogearraí oiriúnacha  a chur isteach sa chóras TEC /ICT chun na sábháilteachta seo a chinntiú? An gcuireann na múinteoirí iad féin ar an eolas  faoin ábhar ar an idirlíon  sula n-úsáideann na páistí é? An bhfuil monatóireacht leanúnach á dhéanamh ar an idirlíon? 

9. Sláinte agus Sábháilteacht

(Déan tagairt do bheartas Sláinte agus Sábháilteachta na scoile)
· Cad iad na saincheisteanna sláinte is sábháilteachta a bhaineann leis na hAmharcealaíona, m.sh. siosúirí, péinteanna agus gliúnna, aeráil, urláir fhliucha, soithigh ghloine, nite láimhe, éadach cosanta, stóráil, maoirseacht um chuairteanna allamuigh? 

10. Pleanáil agus Tuairisciú Múinteoirí Aonair

· Cén treoir agus cén eolas a thugann an Plean Scoile do na hAmharcealaíona  agus na cáipéisí curaclaim i leith na hAmharcealaíona, do mhúinteoirí aonair  maidir le pleanáil fadtéarmach is gearrthéarmach?   Conas a déantar bainistíocht ar an bpleanáil sin?

· An mbíonn sé ar intinn ag na múinteoirí  na snáitheanna is na snáithaonaid a úsáid go tomhaiste? An mbeidh siad ag úsáid cur chuige théamúil?

· Conas is féidir an Cuntas Míosúil a úsáid chun athbhreithniú a dhéanamh ar an bPlean,  forbairt a dhéanmah ar an bPlean Uile Scoile agus ar an ullmhúchán aonair do na blianta atá le teacht? Conas  a déantar bainistíocht ar sin?

11. Forbairt Foirne

· An bhfuil teacht ag múinteoirí ar thaighde reatha, ar leabhair thagartha, ar ábhair acmhainne, agus ar an idirlíon a chaitheann leis na hAmharcealaíona? Cé a ghlacfaidh freagracht ar fhorbairtí monatóireachta?

· An féidir le baill na fóirne taighde a dhéanamh ar bhogearraí nua? An féidir leo taispeántais, deiseanna chun ábhair nua a thástáil is measúnú a dhéanamh ar cheart nó nár  ceart iad a cheannach, a shocrú?

· An bhfuil cúrsaí mar sin le fáil? An spreagtar múinteoirí le freastal orthu?

· An spreagtar baill fóirne chun an saineolas a fhaightear ag na cúrsaí sin a roinnt?

· Conas a roinntear a leithéid d’eolas? 

· An dtugtar am ag cruinnithe foirne chun  gnéithe den chlár do na  hAmharcealaíona a phlé?

· An féidir le múinteoirí leas a bhaint as saineolas inmheánach agus/nó seachtrach d’fhonn cur lena scileanna ?

· An bhfuil deiseanna ann maidir le múineadh i bhfoirne sna réimsí sin? Conas is féidir seo a láimhseáil?

12. Rannpháirtíocht Tuismitheoirí

Déan tagairt do Threoirlínte do Mhúinteoirí,  lth. 23-24,  agus Treoirlínte do Thuismitheoirí chomh maith - Foghlaim do linbh, (Curaclam Bunscoile)

· Conas is féidir le tuismitheoirí bheith rannpháirteach chun tacaíocht a thabhairt don Phlean do na hAmharcealaíona ? Cad iad na deiseanna gur féidir a thabhairt do thuismitheoirí d’fhonn cur leis an bplean?

· Conas a déantar an Plean do na hAmharcealaíona a chur in iúl do thuismitheoirí? 

· Breac síos roinnt smaointe faoi conas d’fhéadfadh  tuismitheoirí cabhrú leis an leanbh maidir le suim a chothú sna hamharcealaíona

· An dtabharfar cuireadh do thuismitheoirí obair na leanaí a fheiscint?

· An mbíonn imeachtaí speisialta ar siúl sa scoil , m.sh. Seachtain na nEalaíon?

Luaigh roinnt deiseanna ina mbeidh an  scoil iomlán bainteach le snáitheanna ar leith, m.sh. don tSnáith do  "Mharla",d’fhéadfadh na himeachtaí a bhaineann leis an marla bheith ar bun laistigh de scála ama sainiúil do na ranganna ar fad. D’fhéadfaí obair a bheith ar taispeáint agus deiseanna le haghaidh mionphlé is freagraí bheith curtha ar fáil do leanaí, do thuismitheoirí, is do mhúinteoirí. D’fhéadfaí dul chun cinn agus forbairt idir ranganna a shonrú chomh maith.
13. Nascanna leis an bPobal

(Déan tagairt do Threoirlínte do Mhúinteoirí,  lth.24)
· Conas is féidir le baill den phobal bheith rannpháirteach i dtacú leis an gclár do na  hAmharcealaíona? 

· An bhféadfaí na leanaí a thabhairt chuig áiteanna suimiúla sa cheantar  chun féachaint ar an  radharc  agus taitneamh as bhaint as, m.sh. fothrach, bruach abhann, dánlann, scoil agus an timpeallacht atá cóngarach di?

· An bhfuil ealaíontóirí, ceardaithe agus dearthóirí sa chomharsanacht a dhéanfadh  roinnt oibre leis na leanaí, m.sh. dealbhóir, péintéir, ceardaí, eagraí bláthanna, grianghrafadóir, báicéir (císte reoáin), tuismitheoir le scil aige/aici ar nós cniotáil, cróiseáil, potaireacht?

· An bhféadfaí  úsáid a bhaint as ríomhphost agus fís-chomhdháil chun teagmháil a dhéanamh le scoileanna eile nó le grúpaí pobail?

· An bhféadfadh na leanaí a  bheith rannpháirteach i saothar ealaíne do nuachtlitir na scoile, don nuachtán áitiúil? 

· An bhféadfaí  obair na bpaistí a thaispeáint go háitiúil, m.sh.  séipéal, músaem, is dánlann?
· An bhfuil grúpaí eile sa phobal a chabhródh leis an scoil? An bhfuil polasaí i leith cuairteoirí/daoine ón dtaobh amuigh agus iad ag obair le leanaí na scoile?

____________________________________________________________________________

Critéir Rathúlachta

An ndéanfaidh an plean seo difríocht do mhúineadh agus d’fhoghlaim na nAmharcealaíona inár scoil? Déan liosta de na critéir a léireoidh rathúlacht. 
· Conas a bheidh a fhios againn go bhfuil an plean curtha i bhfeidhm?

· Ullmhúchán múinteoirí atá bunaithe ar an bplean seo

· Modhanna atá luaite sa phlean a bheith á leanúint go seasta

· Eile

· Conas a bheidh a fhios againn go bhfuil aidhmeanna an phlean bainte amach? Cad iad na comhtharthaí? ? 

· Aiseolas ó mhúinteoirí/tuismitheoirí/daltaí/pobal

· Moltaí/tuairisc chigirí

· Aiseolas ón dara leibhéal

· Conas ar fheabhsaigh an plean foghlam na ndaltaí?

· An bhfuil an leanbh anois ábalta ar seo siúd &rl a dhéanamh......... ...

_________________________________________________________________

Cur i bhFeidhm

(a) Rólanna agus Freagrachtaí

Conas a thabharfar tacaíocht don phlean  , conas a dhéanfar é a fhorbairt agus a chur i bhfeidhm , .
Cé a dhéanfaidh dul chun cinn an phlean a chomhordú, cé a ghlacfaidh le haiseolas ar an gcur i bhfeidhm agus a thabharfaidh tuairisc don fhoireann ar na torthaí?

Conas a dhéanfar monatóireacht agus measúnú ar an bplean agus cé a dhéanfaidh an dá rud?

(b) Fráma ama

Luaigh an dáta  ar a gcuirfear an plean seo i bhfeidhm . 
Athbhreithniú

 Caithfear athbhreithniú  rialta a dhéanamh ar an bplean seo chun deimhin a dhéanamh de go bhfuil curaclam na n-Amharcealaíona á  chur i bhfeidhm go héifeachtach sa scoil.

(a) Rólanna agus Freagrachtaí

Ainmnigh na daoine  a bheidh páirteach san athbhreithniú

· Múinteoirí

· Daltaí

· Tuismitheoirí

· An comhordaitheoir, Duine le post freagrachta &rl

· Bord Bainistíochta / ROE / Eile

Tá sé tábhachtach go mbeadh freagracht ar dhuine amháin ar a laghad maidir le comhordú an athbhreithnithe, na monatóireachta & an  mheasúnú.

Cuir isteach dátaí sealadacha le haghaidh an athbhreithnithe agus na tuairisceoireachta. Tabharfaidh sé seo deis do chomhordaitheoir /múinteoir tuairisc a thabhairt ar a c(h)uid torthaí agus aiseolas ón bhfoireann a fháil.  Seans atá ann chun tagairt a dhéanamh do thascanna sa Phlean Gníomhaíochta agus súil a choimeád  pé acu an bhfuil nó nach bhfuil na tascanna sin  curtha i gcrích de réir an fhráma ama a leagtar síos.

(b) Fráma ama

Luaigh dáta cinnte chun athbhreithniú a dhéanamh ar an bplean seo.
___________________________________________________________________________________

Daingniú agus Cumarsáid

Déanfaidh an Bord Bainistíochta an daingniú

Mínigh conas a roinnfear an plean seo leis na daoine/páirtneirí agus cé dó/dóibh a thabharfar é.

Mír Thagartha

· Cáipéisí Curaclaim do na  hAmharcealaíona

· Curaclam Bunscoile, Foghlaim do Linbh, Treoirlínte do Thuismitheoirí

· Dréacht-Treoirlínte an CMCN do Mhúinteoirí le Mic Léinn faoi Mhíchumas Foghlama Ginearálta, 2002

· Ag Breathnú  ar an Scoil seo Againne, 2003, ROE

